
ABSTRAK
Aplikasi Mudah Alih Android Kesihatan Seksual dan Reproduktif untuk belia merupakan aplikasi
untuk telefon pintar yang bersistem operasi Android. Metodologi yang akan digunakan bagi
membangunkan projek ini adalah Rapid prototypings Kandungan dalam aplikasi tersebut
merupakan modul-modul kesihatan seksual dan reproduktif yang mendidik mengenai kesihatan
seksual dan reproduktif yang menyasarkan belia berusia 20-24 tahun. Aplikasi ini juga diberi
tumpuan untuk menjadi medium yang praktikal, interaktif dan menarik. Pendidikan yang diberi
pada peringkat sekolah rendah dan sekolah.menengah kurang efektif untuk memberi kesedaran
tentang kesihatan seksual danyreproduktif, Supaya boleh mengekalkan kesihatan seksual dan
reproduktif sendiri, belia perluumempunyai akses kepada maklumat yang tepat. Oleh itu, aplikasi
mudah alih untuk Android‘akan, dibangunkan untuk belia bagi memberi kesedaran tentang hak

kesihatan seksual dan reproduktif.

1 PENGENALAN

Kesihatan-seksual dan reproduktif merupakan sebahagian daripada keperluan kesihatan manusia.
Pemahaman dalam acuan agama dan budaya Malaysia ialah salah satu elemen kritikal dalam
pembentukan masyarakat yang sejahtera. Seseorang yang mempunyai kesihatan seksual dan
reproduktif yang bagus mempunyai fizikal, mental dan sosial yang sempurna. Antara faktor
penyebab gejala seks berlaku ialah ketandusan pengetahuan seks dalam kalangan ibu bapa dan

warga pendidik. Di samping perasaan ingin tahu yang tinggi anak-anak remaja, pendidikan seks

yang mengelirukan, rangsangan seks seharian di rumah, persekitaran tempat tinggal, pengaruh
media, rakan sebaya, pakaian wanita yang keterlaluan, serta melarang anak bertanya tentang seks

dan perkara-perkara berkaitan

Pendidikan yang memberi pendedahan tentang kesihatan seksual dan reproduktif telah
diusahakan dan menjadi subjek pelajaran oleh Kementerian Kesihatan Malaysia dengan kerjasama
Kementerian Pendidikan Malaysia dengan menerapkannya dalam subjek®berkaitan seperti
Pendidikan Jasmani dan Kesihatan, Biologi, Sains, Pendidikan Islam dan Pendidikan Moral.
Namun, pendidikan ini tertumpu di peringkat sekolah rendah dan menengah sahaja di mana isi

kandungannya diselaraskan dengan taraf kefahaman dan keperluan pada usia berkenaan.

Projek ini akan membangunkan satu aplikasi mudah alih untuk Android yang bertujuan
untuk memberi maklumat tentang kesihatan seksual dan reproduktif kepada belia dan melibatkan

kerjasama Jabatan Kesihatan Masyarakat Hospital Universiti Kebangsaan Malaysia (HUKM).

2 PENYATAAN MASALAH

Orang muda sering dijangkiti, oleh virus kurang imunisasi manusia (HIV) yang boleh
memudaratkan kehidupaniseharian mereka. Sebagai contoh, berjuta wanita menghadapi kehamilan
yang tidak dikehendaki yang mendedahkan mereka kepada risiko semasa bersalin atau keguguran

yang kurang.selamat dan menghalang peluang mereka untuk meneruskan pendidikan.

Pendidikan yang diberi pada peringkat sekolah rendah dan sekolah menengah kurang
efektif untuk memberi kesedaran tentang kesihatan seksual dan reproduktif. Supaya boleh
mengekalkan kesihatan seksual dan reproduktif sendiri, belia perlu mempunyai akses kepada

maklumat yang tepat.



PTA-FTSM-2020-022

Seksual dan reproduktif merupakan topik yang sensitif. Hal ini membuatkan sukar untuk
mendapat akses kepada maklumat dan servis yang berkaitan dengan kesihatan seksual dan
reproduktif. Kebanyakan negara di dunia melarang topik tersebut diungkit secara terbuka. Mereka
perlu galakkan supaya sedar untuk melindungi diri sendiri daripada pelbagai penyakit kelamin.
Mempunyai akses kepada maklumat dan nasihat yang sangat berguna amat penting untuk

memastikan kesihatan seksual dan reproduktif orang muda tidak terjejas.

3 OBJEKTIF PROJEK

Projek ini bertujuan untuk memberi maklumat tentang kesihatan seksual dan reproduktif kepada
belia dengan membangunkan aplikasi mudah alih Android. Dengan aplikasi tersebut, projek ini
dapat menggalakkan belia untuk menjadi lebih Jpositifyberkaitan kesihatan seksual dan
reproduktif dalam konteks budaya dan agama Malaysia. Hasil projek ini iaitu aplikasi mudah alih
tersebut dapat menyampaikan maklumat tentang kesihatan seksual dan reproduktif secara mudah
dan menarik supaya belia dapat memahami konsep. dan“kesihatan seksual dan reproduktif dalam
konteks Malaysia. Fasa-fasa utama yang akan dijalankan adalah keperluan aplikasi diikuti dengan
pembangunan aplikasi dan akhir sekali‘talah pengujian aplikasi.

4 METODOLOGI

Metodologi yang akan digunakan bagi membangunkan projek ini adalah Rapid prototyping.
Metodologi tersebut melibatkan pembinaan prototaip permulaan pada fasa terawal yang digunakan
untuk mengesahkan nilai bisnes dan mendapatkan maklum balas pengguna yang asas secepat
mungkin. Alat-alat prototaip akan membantu untuk menghasilkan pelbagai protaip dengan pantas
yang mempunyai fungsi berbeza dan akan diuji oleh pengguna. Rapid prototyping membenarkan
banyak masa untuk mendapatkan maklum balas, perbincangan dan juga pengujian semula

prototaip yang dikemas kini mengikut langkah-langkah yang ditetapkan.



PTA-FTSM-2020-022

Rapid prototyping adalah metodologi yang efektif untuk mengurangkan kos semasa
pembangunan aplikasi. Dengan menggunakan prototaip-prototaip, proses pembangunan akan
dipercepatkan kerana sebahagian daripada aplikasi tersebut telah dilengkapkan. Hal ini juga boleh
disamakan dengan reka bentuk atau laman pengguna. Tambahan pula, pengguna akan mendapat
gambaran yang lebih jelas mengenai hasil projek melalui prototaip yang dibentangkan. Kemahiran
juga tidak diperlukan untuk membina prototaip kerana terdapat pelbagai jenis perisian yangboleh

membantu untuk menghasilkan prototaip yang mengikuti kehendak pengguna.

5 HASIL PROJEK

Bahagian ini membincangkan tentang pembangunan sistem _Aplikasi Mudah Alih Android
Kesihatan Seksual dan Reproduktif yang dibangunkan mengguna bahasa pengaturcaraan Java
dengan kelengkapan Android Studio. Melalui Firebase iaitu platform pembangunan, Cloud
Firestore digunakan sebagai pangkalan data, untuk aplikasi tersebut. Aplikasi ini dibanguni

mengikut keperluan pengguna yang telah dibincangkan.

Aplikasi Mudah Alih Android Kesihatan Seksual dan Reproduktif mempunyai bahagian
yang utama iaitu sistem log.masuk;, penambahan stok barang dan transaksi jual beli. Proses
pembangunan asas yang merangkumi pembangunan proses pendaftaran, profil akaun dan laman

utama dibangunkan terlebihrdahulu sebelum proses utama dijalankan.

Aplikasi Mudah Alih Android Kesihatan Seksual dan Reproduktif akan bermula dengan
halaman log masuk apabila dibuka. Fungsi log masuk menggunakan kelengkapan Authentication
olen“Firebase. Setelah tekan butang log masuk, pengguna biasa akan dibawa ke laman. Jika
pengguna tidak mempunyai akaun, butang daftar boleh ditekan untuk membawa pengguna ke
halaman daftar. Rajah 5.1 menggambarkan antara muka untuk log masuk dan Rajah 5.2 dan Rajah

5.3 menunjukkan segmen kod untuk log masuk.

onCreate

Rajah 2:'Segmen Kod Pertama Log Masuk

Rajah 1: Antara Muka Log Masuk

Rajah 3: Segmen Kod Kedua Log Masuk

Laman utama diberi akses kepada pengguna yang berjaya log masuk. Laman utama akan
memaparkan nama penuh dan perkembangan pengguna dengan mendapatkan akses daripada
Firebase. Senarai modul daripada Firestore disenaraikan menggunakan RecyclerView. Intent
digunakan untuk membawa ID modul atau soal selidik ke halaman yang dipilih. Rajah 5.4
menggambarkan antara muka untuk laman utama dan Rajah 5.5 dan Rajah 5.6 menunjukkan
segmen kod untuk laman utama.

Minggu 1:
Kesihatan
Seksual dau

Reprodu, ﬂ

PRA-UFIAN MODUL

Seksualiti

O Rajah 4: Antara Muka Laman Utama

mpletelistener(

+ task.getException().getMessage())

Rajah 5: Segmen Kod Pertama Untuk Laman Utama

Rajah 6: Segmen Kod Kedua Untuk Laman Utama

Proses jawab soal selidik bermula setelah pengguna memilih soal selidik berdasarkan
modul. Soalan akan dipaparkan pada setiap halaman menggunakan ViewPager. Setelah selesai
mengisi setiapitempat kosong, pengguna perlu tekan butang anak panah. Jawapan pengguna akan
disimpan dalam Firestore dan perkembangan pengguna akan meningkat. Pengguna akan kembali
ke laman utama setelah proses ini selesai. Rajah 5.7 menggambarkan antara muka untuk jawab

soal selidik dan Rajah 5.8 dan Rajah 5.9 menunjukkan segmen kod untuk jawab soal selidik.

Wifi-Sry

Pra-Ujian 1: Kesihatan
Seksual dan Reproduktif

Adakah belia mempunyai
hak agar penggunaan
perkhidmatan reproduktif
wmereka dirahsiakan?

Rajah 7: Antara Muka untuk salah satu soal selidik

Rajah 8: Segmen Kod Pertama Untuk Soal Selidik

ition, @NonNull QuestionModel model) {

Rajah 9: Segmen Kod Kedua Untuk Soal Selidik

Proses jana e-sijil akan bermula setelah penggunasmenekan butang jana-sijil. Apabila
pengguna menekan butang “Jana”, aplikasi akan menyemak perkembangan pengguna. Jika
perkembangan pengguna tidak mencapai 100 peratus, sebuah amaran akan diberikan agar
pengguna selesaikan setiap modul. Jika perkembanganspengguna mencapai 100 peratus, aplikasi
akan menghasilkan fail PDF dalam telefon pintar pengguna. Sebuah notifikasi akan diberikan
tentang lokasi fail tersebut. Rajah 5.10-menggambarkan antara muka untuk jana e-sijil dan Rajah
5.11 memberi contoh e-sijil yang akan dihasilkan. Rajah 5.12 pula menunjukkan segmen kod

untuk jana e-sijil.

Rajah 10:

SIJIL PENCAPAIAN

Dengan ini diperakui bahawa

Siti Aminah Binti Ali
(020202020202)

telah menyelesaikan semua modul Kesihatan Seksual dan
Reprodukeif

Tarikh: 05/06/2020

Rajah 11: Contoh E-Sijil Dihasil

Rajah 12: Segmen Kod Untuk Jana E=Sijil

6 KESIMPULAN

Aplikasi Mudah Alih Android Kesihatan Seksual dan Reproduktif untuk belia merupakan aplikasi
untuk telefon pintar yang bersistem operasi Android. Aplikasi ini dibangunkan dengan tujuan
untuk memberi kesedaran tentang kesthatan seksual dan reproduktif. Kandungan dalam aplikasi
tersebut merupakan modul-modul kesihatan seksual dan reproduktif yang mendidik mengenai
kesihatan seksual dan reproduktif yang menyasarkan belia berusia 20-24 tahun. Aplikasi ini juga

diberi tumpuan untuk menjadi medium yang praktikal, interaktif dan menarik.

